
కుమారసంభవము











		
దాలిమి రససేవ సోలి ముద్దాడురాచిలుక నా వెడఁదొక్కుఁ బలుకు లొప్పె

మరుఁడు శృంగారలక్ష్మిఁ జిత్తరువు నెఱయ । వ్రాసి తెమ్మెర లాయువు వోసినట్లు

సుందరాకృతిఁ ద్రైలోక్యశుభగ యయ్యె । శైలనందన యౌవనసంగమమున.



	 317







	క॥	
మెఱుఁగుల కచిరత శశికిం । గఱగును మణికనకములకుఁ గాఠిన్యము [1]లేఁ

బొఱకుం గాష్ఠము దక్కఁగ । మెఱుఁగెల్లను వచ్చి గిరిజమేనన నిల్చెన్.

	చ॥	
తలతలఁ బ్రజ్వరిల్లుసితధామకలంకముఁ బాచి వక్త్రమం

డలరుచి పర్వె దిక్కులఁ గడల్కొని చూపఱు సంచలించి బి

ట్టులుకఁగ వాణి మన్నెరసి యొండొకభంగి సురంగమయ్యెఁ జూ

పులు పొలపంబు గైకొనియె భ్రూలత లంతకుఁ జెన్ను వింతగాన్.

	వ॥	
మఱియును.

	సీ॥	
శశిబింబమణిహేమసౌదామనీచయోత్కరకాంతు లన్నియు నరసి తెచ్చి

వనలతాపుష్పపల్లవబిసకోమలవిభవంబు లన్నియు వెదకి తెచ్చి

కర్పూరచందనకాశ్మీరమృగమదామోదంబు లన్నియు ముంచి తెచ్చి

పరివాదినీశుకపరపుష్టవధుకరారావంబు లన్నియు రాచి తెచ్చి

హావభావరూపలావణ్యసారముల్ । త్రిభువనముల నేర్చి తెచ్చి నేర్పు

సూపఁ దలఁచి యాఁడురూ పజుఁ డొనరించె । నని నుతింప నొప్పు నగతనూజ.

	వ॥	
మఱియు నఖిలలావణ్యపుణ్యాధిదేవతయు నశేషసౌభాగ్యలక్ష్మియు నపారగుణ

మణిగణభూషణార్ఘనాయకమణియు నిఖిలభర్తృదారికావిమలముక్తాఫలహార

తరలసరసీరుహరాగరత్నంబునుం బూర్ణయౌవనాలంకృతయు నై యొప్పుచున్న

పార్వతిం జూచి హిమవంతుం డనంతసంతోషరసాపూరితాంతరంగుండై.

	క॥	
వేదనిధానము గన్న । ట్లాదరితమునం దనూజ నగ్గించుచు నా

హ్లాదమున దగినవరుఁ డిం । ద్రాదిసురలలోన నెవ్వఁ డగునో యనుచున్.

	వ॥	
డోలాయమానమానసుం డగుచున్నయెడ.

	చ॥	
గొనకొని సామగానమునకున్ మెఱుఁ గిచ్చుచతుస్వరంబులం

దెనకొని మ్రోయ వీణె మొరయించుచు రాగరసప్రవాహమో



	 



	↑ లేఁబొఱ = పల్లవము

"https://te.wikisource.org/w/index.php?title=పుట:కుమారసంభవము.pdf/52&oldid=334386" నుండి వెలికితీశారు

		 ఈ పేజీలో చివరి మార్పు 21 డిసెంబరు 2020న 23:27కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

